
 (আটাইকেইজনীয়ে চিত্ৰক বেঢ়ি বহে, চিত্ৰই তাঁৰ বান্ধিবলৈ লাগে।)


	ঊষা:
	এতিয়া কাণ মোচৰোতে মোচৰোতে এযুগ যাব যেনহে পাইছো।



	চিত্ৰ:
	এই হ’ল ৰ’বা, হ’ল আৰু।



 (তাঁৰ পকায়। তাঁৰ ছিগি যায়। সকলোৱে হাঁহিবলৈ ধৰে।)


	চিত্ৰ:
	ভাল আপদ! (আকৌ চেষ্টা কৰে, আকৌ ছিগি যায়।)



	ঊষা:
	থোৱা, থোৱা, ফালিবা এতিয়া (হাঁহে)



	পত্ৰ:
	বোলো এতিয়া বীণখন থোৱা! এনেয়ে গীত গাই নাচা।



	চিত্ৰ:
	অ’ ৰবা, এইবাৰ হ’ব।



	ঊষা:
	নালাগে, নালাগে উঠা।



	চিত্ৰ:
	হ’ব হে ৰ’বা।



	ঊষা:
	(চিত্ৰক ধৰি) নালাগে উঠা।



	চিত্ৰ:
	তোমাৰপৰা নোৱাৰি দিয়া। (বীণখন আঁতৰাই থৈ)
নাচা হে পত্ৰ! নাচা হে, কি চাই আছা?





	পত্ৰ:
	ইস্, নাচিব লাগে কোনে, আকৌ নাচিবলৈ কয় কাক?



	ঊষা:
	কিহে চিত্ৰ?



	চিত্ৰ:
	নচুৱাই নচুৱাই— বাৰু দিয়া।



	ঊষা:
	গীতো লগতে?



	চিত্ৰ:
	ঊষা বাৰু, কি গাম?



	ঊষা:
	আগতে ইমানবোৰ পৰি আছে। সুৰৰ ৰহণ সানি নি থাকা। (চিত্ৰ নাচে আৰু গায়।)




গীত






বোৱাঁ বোৱাঁ দখিণ মলয়া, তটিনী গোৱাঁ।

সমীৰণে আহি পৰাণ জুৰালে আ-হা।

 কোন নন্দনত পাৰিজাত ফুলে

 বিলাই সুৰভি বিয়াকুল কৰে।

		 এই পৃষ্ঠাটো শেষবাৰৰ কাৰণে ৩০ আগষ্ট ২০২০ তাৰিখে ২০:২০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

